
ТАҚРИЗ
ба диссертатсияи Алишери Абдулмаҷид дар мавзуи «Таҳлили мавзуй ва 

мундариҷавии очеркҳои Шодон Ҳаниф», ки барои дарёфти дараҷаи 
илмии доктори фалсафа (РЬВ) доктор аз рӯйи ихтисоси 6В050400 - 

Рӯзноманигорӣ (60050401 - Рӯзноманигорӣ) пешниҳод шудааст

Мутобиқати диссертатсия ба ихтисос ва самти илм, ки аз рӯйи онҳо 

диссертатсия ба ҳимоя пешниҳод шудааст. Публитсистика воситаи 
асосии таъсир расондан ба афкори омма мебошад ва ҳамчун соҳаи 
алоҳидаи эҷод дар дарозои таърих вазифаву ҳадафҳои хешро иҷро 
мекунад. Аз ин ҷост, ки публитсистика дар бозтоби масоилу мушкилоти 
замон пешгом буда, публитсистон дар таълифоти хеш набзи замонро 
инъикос мекунанд. Бинобар ин, мавзую масъалаҳои баррасишаванда 

доир ба публитсистика аз ҳамин нигоҳ таҳқиқ гардида, нақши воқеият, 

бадеият ва оҳанги замон дар онҳо мавриди пажуҳиш қарор мегирад.

Дар ҷаҳони муосир ҷойгоҳи публитсистика боз ҳам бавусъаттар 
гардидааст ва омӯхтани паҳлуҳои норавшани он аз муҳимтарини 

мавзуъҳо маҳсуб меёбад. Дарки авзои замон, маърифати иттилоот ва 
ташаккули тафаккури ҷомеа аз нақши барҷастаи публитсистика дар 

замони муосир шаҳодат медиҳад. Дар баробари ин, тарғиби 
дастовардҳои замони истиқлол ва раванди бунёдкориҳо масъулият ва 

рисолати публитсистонро бештар менамояд. Ба ин маънӣ, диссертатсияи 
Алишери Абдулмаҷид дар мавзуи «Таҳлили мавзуӣ ва мундариҷавии 

очеркҳои Шодон Ҳаниф» ба шиносномаи ихтисоси илмӣ - 6П050400 - 

Рӯзноманигорӣ мутобиқат мекунад.

Мубрам будани мавзуи диссертатсия. Ҳарчанд доир ба заминаҳои 
таърихӣ ва ташаккули публитсистикаи тоҷик ва фаъолияти эҷодии 

публитсистони алоҳида пажуҳишҳои густурда анҷом пазируфтааст, 
мавзуъҳое низ ҳастанд, ки ҳанӯз омӯхтану таҳқиқи онҳо муҳимму мубрам 

буда, ба рушди публитсистикаи тоҷик мусоидат мекунанд. Аз ин рӯ, 
омӯзиши асарҳои алоҳидаи публитсистон ва таҳлилу таҳқиқи масоили 

публитсистикаи муосир ба таҳкими илми публитсистика такони ҷиддӣ 

мебахшад. Дар ин самт яке аз публитсистони номвар, ки дар эҷоди 
жанри очерк муваффақ мебошад, Шодон Ҳаниф ба ҳисоб меравад. Ӯ бо 

таълифи асарҳои омӯзанда вазъи замонро ба таври муассир бозтоб 
кардааст. Очеркҳои ин публитсист ҷолибу муассир буда, хонандаро зуд 
ба умқи масъала ва дарки воқеияти замон раҳнамун месозад. Зеро 
асарҳои мавсуф оҳангҳои иҷтимоӣ дошта, муаммову мушкилоти рӯзгор 

дар симои шахсиятҳои алоҳида ва симоҳои барҷаста ҳалли худро 
ёфтаанд. Дар зимн публитсист дар офаридани хислату кирдор ва 
маърифати қаҳрамонон дасти тавоно дорад. Бинобар ин, омӯзишу 
таҳлил ва таҳқиқи мавзую мундариҷаи очеркҳои публитсист, ки дар онҳо 
тавассути образи қаҳрамонон масоили умдаи рӯз, ки имрӯз ҳам қисме аз 

онҳо ба мушоҳида мерасад, баррасӣ гардидааст ва мавқеи он дар 
равандҳои иҷтимоии гузаштаву муосир таҷассум гардидааст, аз ҳар 
ҷиҳат муҳимму судманд мебошад.

Дараҷаи навгонии натиҷаҳои дар диссертатсияи бадастомада ва 
нуктаҳои илмие, ки барои ҳимоя пешниҳод мешаванд. Навгонии 
диссертатсияи Алишери Абдулмаҷид дар он аст, ки осори публитсистии 
Шодон Ҳаниф ҳамаҷониба мавриди таҳлилу таҳқиқ қарор гирифтааст ва 

бори аввал мавқеи очерк дар мисоли эҷодиёти адиби публитсист 

пажуҳиш гардида, мавқеъ ва муносибати ӯ ба равандҳои иҷтимоӣ, 
фаъолмандии муаллиф зери таъсири омилҳои ҳунарӣ ва оҳанги рӯз 
муайяну мушаххас шудааст. Диссертант дар 6 пункт нуктаҳои асосии 

илмиро ба ҳимоя пешниҳод намудааст, ки навгонии таҳқиқро собит 
мекунад.

Асоснокӣ ва эътимоднокии хулосаҳо ва тавсияҳои дар диссертатсия. 
Хулосаи диссертатсия дар 14 банд ифода ёфта, ба сифати истифодаи 

амали натиҷаҳои таҳқиқ 6 тавсия пешниҳод гардидааст. Бинобар ин, 
муаллифи диссертатсия бо дарназардошти нуктаҳои илмӣ ва тавсияҳои 

илмии ба ҳимоя пешниҳодшаванда ба дараҷаи илмии дархостшаванда 
сазовор мебошад.

Аҳамияти илмӣ, амалӣ ва иҷтимоии натиҷаҳои диссертатсия бо 

нишон додани тавсияҳо оид ба истифодаи онҳо. Аҳамияти илмии 

пажуҳиш дар он зоҳир мешавад, ки натиҷаҳои илмии диссертатсия 

донишҳои назариро вусъати бахшида, доир ба шинохт ва арзёбии 

масъалаҳои публитсистикаи бадеӣ, фаъолияти эҷодии публитсистони 

алоҳида, аз ҷумла, Шодон Ҳаниф мусоидат мекунад. Ҳамзамон муҳтавои 

диссертатсия дар таҷдиди масъалаҳои назарию инкишофи 

публитсистикаи бадеӣ ва жанрҳои он, ба вижа, очерк таъсири амиқ 

мерасонад. Мавод ва натиҷаҳои пажуҳишро метавон ҳангоми таълифи 

китобҳои дарсӣ, воситаҳои таълимӣ, машғулиятҳои амалии соҳаи 

рӯзноманигорӣ истифода кард.

Қисмати асосии таҳқиқ. Боби якуми рисола «Рӯзгор ва фаъолияти 

эҷодии Шодон Ҳаниф» унвон дошта, аз фаслҳои «Ҳаёт ва фаъолияти 
эҷодии Шодон Ҳаниф», «Сайри таърихии мавзуъ» ва «Муносибати 
фаъолонаи адиби публитсист ба ҳаёт» таркиб ёфтааст. Дар ин боб ба 
таври муфассал рӯзгор ва фаъолияти доманадору густурдаи публитсист, 
махсусиятҳои жанри очерк ва муносибати публитсист ба ҳаёт мавриди 
таҳлилу таҳқиқи ҳамаҷониба қарор гирифтааст. Дар баробари ин, очерк 
ба сифати яке аз жанрҳои серистифодаи публитсистика таҳлилу арзёбӣ 
гардидааст. Дар зимн баъзе очеркҳои алоҳидаи публитсистро таҳлил 

намуда, дар онҳо образнокӣ, истифодаи унсурҳои бадеӣ, тасвири воқеа, 

нишон додани характер, инъикоси ҷузъиёт ва амсоли инҳоро мушаххас 
намудааст. Мусаллам аст, ки дар ин жанр тасвир, унсурҳои бадеӣ дар 
асоси факту далел ва воқеият сурат мегирад. Дар ин боб махсусияти ин 
паҳлуи жанри очерк дар эҷодиёти Шодон Ҳаниф мавриди таҳлил қарор 
гирифтааст. Ҳамчунин, сайри таърихии инкишофи жанри очерк дар 

публитсистика ва истифодаи он дар асарҳои адибону публитсистони 
тоҷик арзёбӣ шудааст. Дар очеркҳои Шодон Ҳаниф фикру андеша, 

факту далел, муҳокимаву масъалагузорӣ ба таври барҷаста ба назар 

мерасад. Ба таъкиди диссертант, «дарки амиқи муҳокимаву

масъалагузориҳои публитсист хонандаро ба мавқеи муаллиф эътимод 
мебахшад». Дар баробари ин, муайян карда шудааст, ки Шодон Ҳаниф 

жанри очеркро чун воситаи таҳқиқ ва шинохти иҷтимоии инсон, василаи 
тасвири ҳаёт ва жанри мустақими публитсистика ва адабиёт корбаст 

намудааст.
Боби дуюми диссертатсия «Таҳлили мундариҷавии очеркҳои Шодон 

Ҳаниф» ном дошта, фаслҳои «Бозёфтҳои эҷодии публитсист” 
«Ҷаҳонбинӣ ва мавқеи ҷамъиятии муаллиф» ва «Масъалагузорӣ дар 
очеркҳои Шодон Ҳаниф»-ро дар бар гирифтааст. Дар боби мазкур 
очеркҳои Шодон Ҳаниф, ки дар маҷмуаҳои алоҳидаи «Дидор», «Такяи 

қуллаҳо», «Ҷони падар», «Кӯҳ ҳам ба кӯҳ мерасад» ба нашр расидаанд, 

мавриди таҳлилу таҳқиқ ва муқоиса қарор гирифтаанд. Воқеан, 
публитсист дар офаридани симоҳои барҷаста ва навиштани очерк 
маҳорату лаёқати воло дошта, махсусиятҳои жанрии очеркро 
ҳамаҷониба риоя намудааст. Шодон Ҳаниф дар очеркҳояш мушкилоти 

мардумро бозгӯ намуда, роҳҳои ҳалли онро дар кору фаъолияти 
қаҳрамонон нишон додааст. Ҳамин нуктаро ба таври муқоисаву таҳлил 
муҳаққиқ дар очеркҳои «Кӯҳдоман», «Он шаби моҳтобӣ», «Ситораи 
саҳарӣ», «Ҳавличае дар сари роҳ», «Ҷилои мармар», «Пули қишлоқ», 
«Мураббӣ ва мураббо», «Диловари Вахш», «Садои чашмасорон», 
«Бародари калонӣ», «Сурхоб гувоҳ», «Эҳёи дил» ва ғайра ба миён 

гузошта, бозёфтҳои бадеии публитсистро баён кардааст.
Маълум аст, ки нақши ҷаҳонбинии публитсист дар офаридани 

симоҳои барҷаста ва таълифи очеркҳои мондагор бузург аст. Аз ҳамин 
нуктаи назар, диссертант бо омӯзишу мутолиа ва таҳлилу баррасии 

очеркҳои Шодон Ҳаниф фаъолияти эҷодии ӯро аз як очерк то очерки 

дигар, ҳам аз ҷиҳати интихоби муҳиммияти мавзуъ, ҳам аз ҷиҳати 

воситаҳои тасвиру бадеияти сухан ва ҳам аз ҷиҳати дарёфти шакли тозаю 
устухонбандии очерк мушаххас ва комёбиҳояшро як-як бозгӯ намудааст.

Ҳамчунин, масъалагузорӣ дар очеркҳои адибро таҳқиқ намуда, 
нақши публитсистро зимни бозтоби мавзуъҳо ва қаҳрамонон, ки

4



масъалаҳои зиёдро ба миён мегузоранд, муайян кардааст. Дар баробари 
ин, ҳамчун публитсисти ояндабин ба масоиле рӯ овардааст, ки имрӯз низ 
аз мушкилот ва мавуъҳои мубрам мебошанд, ҷалби наврасону ҷавонон 
ба омӯзишу мутолиа ва касбомӯзӣ ва азму талоши коргарон дар 
сохтмонҳои азим аз ҷумлаи онҳо маҳсуб меёбанд. Диссертант дар 
таҳлилу таҳқиқ ва баррасии очеркҳои публитсист онҳоро ба гурӯҳҳо 
радабандӣ намуда, нақши онҳоро дар рушду пешрафт ва баррасии 
масаъалаҳои замон нишон додааст. Инчунин, ба ҳунару маҳорат ва 
истифодаи унсурҳои бадеӣ таваҷҷуҳ намуда, аз корбасти зарбулмасалу 
мақол ва аносири образофарӣ ёдовар гардидааст.

Нашри натиҷаҳои диссертатсия дар маҷаллаҳои тақризшавандаи 

илмӣ. Муҳтавои асосии диссертатсия дар як маҷмуаи илмӣ, 9 мақола, аз 

ҷумла, 6 мақола дар маҷаллаҳои илмии тақризшавандаи Комиссияи олии 

аттестатсионии назди Президенти Ҷумҳурии Тоҷикистон ва 3 мақола дар 

маҷмуаҳои конференсияҳои ҷумҳуриявӣ инъикос ёфтаанд ва ба таври 

амиқ натиҷаҳои диссертатсияро дар бар мегиранд.
Теъдоди маводи чопшудаи диссертант ба талаботи банди 35 

Тартиби додани дараҷаҳои илмӣ, ки бо қарори Ҳукумати Ҷумҳурии 
Тоҷикистон аз 30 июни соли 2021, таҳти №267 тасдиқ шудааст, мувофиқ 

мебошад.
Мутобиқати барасмиятдарории диссертатсия ба талаботи 

Комиссияи олии аттестатсионии назди Президенти Ҷумҳурии 

Тоҷикистон. Диссертатсияи Алишери Абдулмаҷид ба талаботи бандҳои 
31 ва 33, Тартиби додани дараҷаҳои илмӣ, ки бо қарори Ҳукумати 

Ҷумҳурии Тоҷикистон аз 30 июни соли 2021, таҳти №267 тасдиқ шудааст, 
мутобиқат менамояд. Диссертатсия аз ҷониби муаллиф мустақилона 

навишта шуда, дорои мазмун ва мантиқи ягонаи дохилӣ мебошад. 
Ҳамчунин, тарзи навишт, масъалагузорӣ ва услуби таҳқиқоти илмӣ 

саҳми шахсии муаллифро нишон медиҳад.

Эродҳо ба диссертатсия. Дар диссертатсия дар баробари 
муваффақиятҳо баъзе камбудию ғалатҳо ба назар мерасанд, ки ислоҳи 

онҳо ба манфиат хоҳад буд:
1. Диссертант «Дар дараҷаи мавзуи таҳқиқ» ба таври фарогир 

маводу матолиб ва асарҳои илмиеро, ки дар ин самт эҷод гардидааст, 
номбар кардааст. Агар асарҳоро радабандӣ намуда, ба таври мухтасар 

мазмуну муҳтавояшонро шарҳу тавзеҳ мебахшид ва нақши онҳоро дар 
публитсистикашиносии тоҷик муайян мекард, хуб мешуд.

2. Дар боби якуми диссертатсия номуназзамии фикр дар ҳалли 
мавзуъ ба мушоҳида мерасад. Дар баробари ин, агар диссертант дар 

охири ҳар як фаслу бобҳои диссертатсия ба таври мухтасар хулосаҳои 
хешро пешниҳод мекард, муфид буд.

3. Дар фасли якуми боби дуюм ба баъзе бозёфтҳои публитсист 
ишора намудааст. Хуб мешуд, ки бозёфтҳои публитсистро ба таври 
мушаххас ва асоснок баён мекард.

4. Дар фасли сеюми боби дуюм масъалагузориҳо дар очеркҳои 
публитсистро бозгӯ карда бошад ҳам, онҳоро ба тартиби муайян таҳлилу 

муқоиса накардааст.
5. Дар диссертатсия баъзе ғалатҳои имлоиву услубӣ ва техникӣ ба 

назар расид, ки ислоҳи онҳо ба манфиати кор аст.
Қисмати хотимавии тақриз. Камбудиҳои зикршуда ҷузъӣ буда, 

арзишии илмии диссертатсияро коста намегардонанд ва дар маҷмуъ, 
муҳаққиқ вазифаҳои дар наздаш гузоштаро дар сатҳи баланд иҷро 

кардааст.
Диссертатсия ва автореферати он, гузоришу мақолаҳои илмии 

Алишери Абдулмаҷид мазмуну муҳтавои диссертатсияро бозтоб 
мекунанд, ки аз маҳорату малака ва лаёқати довталаб шаҳодат медиҳанд.

Диссертатсияи Алишери Абдулмаҷид дар мавзуи «Таҳлили мавзуӣ 

ва мундариҷавии очеркҳои Шодон Ҳаниф» кори илмӣ-таҳқиқии 

анҷомёфта ба ҳисоб меравад.

Дар маҷмуъ, диссертатсияи Алишери Абдулмаҷид дар мавзуи 

«Таҳлили мавзуӣ ва мундариҷавии очеркҳои Шодон Ҳаниф» ба талаботи 

бандҳои 31-35-и Тартиби додани дараҷаҳои илмӣ, ки бо қарори 
Ҳукумати Ҷумҳурии Тоҷикистон аз 30 июни соли 2021, таҳти №267 
тасдиқ шудааст, ҷавобгӯ мебошад ва муаллифи он сазовори дарёфти 
дараҷаи илмии доктори фалсафа (РИВ), доктор аз рӯйи ихтисоси 

6Р050400 - Рӯзноманигорӣ (60050401 - Рӯзноманигорӣ) мебошад.

Тақризи муқарризи расмӣ бо дарназардошти талаботи бандҳои 71 

ва 72, Тартиби додани дараҷаҳои илмӣ, ки бо қарори Ҳукумати 
Ҷумҳурии Тоҷикистон аз 30 июни соли 2021, таҳти №267 тасдиқ шудааст, 
омода гардидааст.

Муқарризи расмӣ:
Номзади илми филология,

котиби масъули Нашрияи

рузномаи «Омузгор» Охунзода Насруддин

«^ » ноябри соли 2023

Мудири шуъбаи кадрҳои

Талибова Р. К.

Нишонй: 734025, Ҷумҳурии Тоҷикистон, 

шаҳри Душанбе, хиёбони С. Айнӣ - 126 
Тел:. (+992) 37-225-81-57, 93-100-45-00

Е-тай: №8покйип@тай.ги

